ՀԱՄԱՁԱՅՆԱԳԻՐ
Հայաստանի Հանրապետության կառավարության և Ռուսաստանի Դաշնության կառավարության միջև զինվորական սուրհանդակային-փոստային կապի բնագավառում համագործակցության մասին


Հայաստանի Հանրապետության կառավարությունը և Ռուսաստանի Դաշնության կառավարությունը, այսուհետև` Կողմեր,

ղեկավարվելով Հայաստանի Հանրապետության և Ռուսաստանի Դաշնության միջև բարեկամության, համագործակցության և փոխադարձ օգնության մասին 1997 թվականի օգոստոսի 29-ի պայմանագրով,

հաշվի առնելով Հայաստանի Հանրապետության կառավարության և Ռուսաստանի Դաշնության կառավարության միջև ռազմական բնագավառում տեղեկատվության փոխանակման մասին 2002 թվականի հոկտեմբերի 1-ի համաձայնագիրը,

հաշվի առնելով ի շահ Կողմերի պետությունների զինվորական կազմավորումների գաղտնի և ծառայողական տեղեկատվության տեղափոխման դեպքում Կողմերի փոխադարձ շահերը պաշտպանության ապահովման գործում,

ընդունելով ռազմական սուրհանդակային-փոստային կապի բնագավառում տեղեկատվության փոխանակման և փոխգործակցության ապահովման համար ջանքերի և համաձայնեցված գործողությունների միավորման անհրաժեշտությունը,  
 
համաձանեցին հետևյալի մասին.

Հոդված 1

Սույն Համաձայնագրի նպատակների համար կիրառվող ներքոհիշյալ հասկացությունները նշանակում են.


«զինվորական սուրհանդակային-փոստային ցանց» – Կողմերի պետությունների զինված ուժերի (այդ թվում` այլ Կողմի պետության տարածքում տեղակայված) զինվորական մասերի և սուրհանդակային-փոստային կապի ստորաբաժանումների ընդունման, մշակման ու զինվորական նամակագրության բոլոր տեսակների փոխանցման համար այդ Կողմի կողմից ստեղծվող փոխանցման միջոցների և դրանց առաքման նշանակված երթուղիների միասնականություն,

«զինվորական նամակագրություն» - Կողմերի պետությունների զինված ուժերի զորամասերի և կազմակերպությունների, ռազմական կառավարման մարմինների ուղարկած և ստացած հատուկ ու ծառայողական նամակագրություն, հատուկ բեռներ,

«հատուկ նամակագրություն» - գաղտնիության տարբեր աստիճաններ ունեցող նամակագրություն, ինչպես նաև Կողմերի պետությունների օրենսդրություններով պահպանվող տվյալներ պարունակող այլ նամակագրություն,

«ծառայողական նամակագրություն» - Կողմերի պետությունների զինված ուժերի զինվորական մասերին և կազմակերպություններին, ռազմական կառավարման մարմիններին հասցեագրված սովորական և գրանցված նամակներ, փաթեթներ և ծանրոցներ,


«հատուկ բեռներ» - գաղտնի տեղեկատվություն պարունակող սարքավորումներ, նյութեր և դրանց տարրերը:
Հոդված 2


Սույն Համաձայնագրի իրագործման համար պատասխանատու Կողմերի պետությունների լիազորված մարմիններ են համարվում.

հայկական կողմից` Հայաստանի Հանրապետության պաշտպանության նախարարությունը,


ռուսաստանյան կողմից` Ռուսաստանի Դաշնության պաշտպանության նախարարությունը:


Կողմերն իրենց պետությունների լիազորված մարմինների փոփոխման մասին միմյանց ծանուցում են դիվանագիտական ուղիներով:
Հոդված 3


Մի Կողմի պետության զինվորական նամակագրության տեղափոխումն ի շահ` այլ Կողմի պետության տարածքում տեղակայված իր զինվորական կազմավորումների, իրականացվում է  առաջին Կողմի պետության զինվորական սուրհանդակային-փոստային կապի ցանցով:
Հոդված 4


Սույն Համաձայնագրին համապատասխան առաքվող զինվորական նամակագրությունը համարվում է անձեռնամխելի ու ենթակա չէ սահմանային և մաքսային հսկողության:


Կողմի` ում տարածք առաքվում է զինվորական նամակագրությունը, սահմանապահ և մաքսային պետական մարմիններն ապահովում են Կողմի լիազորված պետական մարմնի զինվորական սուրհանդակների (ցրիչների, սուրհանդակների)  պետական և մաքսային սահմանի անարգել հատմանը նրանց կողմից առաքվող զինվորական նամակագրությամբ և աջակցում են նրանց ծառայողական պարտականությունների կատարմանը:

Կողմը, որի պետության տարածք է տեղափոխվում  զինվորական նամակագրությունը, ապահովում է, որ իր պետական իշխանության մարմինները և իր պետության կազմակերպությունները.

1) զինվորական սուրհանդակներին (ցրիչներին, սուրհանդակներին)  ամբողջական աջակցություն ցուցաբերեն ` այդ թվում. 


զինվորական նամակագրության փոխադրման կազմակերպման և դրա երաշխավորված պահպանման համար պայմանների ապահովմանը, ինչպես նաև օգնություն` զինվորական սուրհանդակներին (ցրիչներին, սուրհանդակներն) զինվորական նամակագրության դեպքում իրենց պարտականությունների կատարման ժամանակ,


սահմանված սակագներով տոմսերի արտահերթ ձեռքբերման գործում,


զինված հարձակման (հարձակման սպառնալիքի) դեպքում զինվորական նամակագրության, զենքի, զինամթերքի պաշտպանության գործում,

զինվորական նամակագրության տեղափոխման կամ ծառայողական տեղեկատվության փոխանցման այլ հնարավորության բացակայման դեպքում ավտոմոբիլային տրանսպորտի և կապի միջոցների հատկացման գործում, 

չվերթի վերջնակետը չհանդիսացող օդակայաններում ինքնաթիռների վայրէջքի դեպքում զինվորական նամակագրության տեղավորման և զինվորական սուրհանդակների (ցրիչների, սուրհանդակների) հանգստի համար մեկուսացված շինության տրամադրման գործում,

օդանավերի և գնացքների, որոնցով ուղևորվում են զինվորական սուրհանդակները (ցրիչները, սուրհանդակներիը), մեկնումը հարկադրված հետաձգելու դեպքում այլ միջոցների տրամադրում,
 
2) տրանսպորտի վթարի դեպքում, որով ուղևորվել են զինվորական սուրհանդակները (ցրիչները, սուրհանդակները), նրանց անհրժեշտ օգնություն ցուցաբերում իրենց մոտ եղած զինվորական նամակագրության և զենքի պահպանումը փրկելու և ապահովելու գործում,

3) զինվորական սուրհանդակների (ցրիչների, սուրհանդակների) զոհվելու դեպքում միջոցներ ձեռնարկեն զինվորական նամակագրության պահպանման գործում և անհապաղ տեղեկացնեն Կողմի պետության լիազորված մարմնին, ի շահ որի տեղափոխվում է զինվորական նամակագրությունը:
Հոդված 5


Մի Կողմի պետության լիազորված մարմնի զինվորական սուրհանդակները (ցրիչները, սուրհանդակները), որոնք զինվորական նամակագրություն են տեղափոխում այլ Կողմի պետության տարածքում գտնվող իրենց Կողմի պետության զինվորական կազմավորումներ, վերջինիս տարածքով հաշվեցուցակային զենքով անարգել երթևեկում են և դուրս գալիս այնտեղից:  

Կողմերի պետությունների լիազորված մարմինների զինվորական սուրհանդակների (ցրիչների, սուրհանդակների) հաշվեցուցակային զենք (հրազեն, հատուկ միջոցներ) և ֆիզիկական ուժ կիրառելու կարգը սահմանվում է ժամանման պետության նշված հարցերը կարգավորող օրենսդրությամբ

Կողմերի պետությունների լիազորված մարմինների զինվորական սուրհանդակները (ցրիչները, սուրհանդակները) իրենց պարտականությունների կատարման ընթացքում պետք է ապահովված լինեն իրենց կարգավիճակի ու զինվորական նամակագրությունը կազմող տեղերի քանակի նշումով պաշտոնական փաստաթղթերով:

Զինվորական սուրհանդակները (ցրիչները, սուրհանդակները) Կողմի պետության տարածքում գտնվելու ընթացքում, ուր առաքվում է զինվորական նամակագրությունը, օգտվում են ժամանման պետության պաշտպանությունից, անձնական անձեռնմխելիությունից և ենթակա չեն ձերբակալման ու կալանքի: Նրանք պարտավոր են հարգել ժամանման պետության օրենսդրությունը և չմիջամտել դրա ներքին գործերին:

Հոդված 6


Զինվորական նամակագրության տեղափոխման դեպքում կիրառվում են սույն Համաձայնագրի անբաժանելի մասը համարվող զինվորական սուրհանդակային-փոստային կապի ցանցով զինվորական նամակագրության տեղափոխման կարգի մասին  Կանոնակարգով սահմանված կանոնները:
Հոդված 7


Այն դեպքում, եթե սույն Համաձայնագրի կատարման ընթացքում Կողմերից ցանկացածն իր տնօրինման տակ ստանա այլ Կողմի պետության գաղտնի տեղեկատվության թույլատվություն կամ կրիչներ, որոնք պարունակվում են ի շահ վերջինիս առաքված զինվորական նամակագրության մեջ, ապա այդպիսի տեղեկատվության հետ վարվելն ու դրա պաշտպանությունն իրականացվում է առաջին Կողմի կողմից 2002 թվականի նոյեմբերի 5-ի Հայաստանի Հանրապետության կառավարության և Ռուսաստանի Դաշնության կառավարության միջև գաղտնի տեղեկատվության փոխադարձ պաշտպանության մասին համաձայնագրին համապատասխան:

Սույն Համաձայնագրի իրագործման ընթացքում Կողմերից մեկի ստացած տեղեկատվությունը չի կարող օգտագործվել ի վնաս մյուս Կողմի պետության ինքնիշխանության, անվտանգության, հասարակական կարգի կամ այլ էական շահերի:


Մի Կողմի կողմից` սույն Համաձայնագրի իրագործման ընթացքում մեկ այլ Կողմի կողմից ստացված տեղեկատվության տրամադրումը որևէ երրորդ կողմին` ներառյալ իրավաբանական և ֆիզիկական անձանց, թույլատրվում է միայն այդպիսի տեղեկատվությունը փոխանցող Կողմի գրավոր համաձայնությամբ:

Հոդված 8


Սույն Համաձայնագրի իրագործման նպատակով Կողմերի պետությունների լիազորված մարմինները համատեղ խորհրդակցություններ են անցկացնում երկու տարին մեկ անգամ, իսկ անհրաժեշտության դեպքում` ավելի հաճախ:
Հոդված 9


Սույն Համաձայնագրի կիրառման կամ մեկնաբանման հետ կապված Կողմերի միջև առաջացած վիճելի հարցերը լուծվում են նրանց միջև բանակցությունների և խորհրդատվությունների միջոցով:
Հոդված 10


Սույն Համաձայնագիրն ուժի մեջ է մտնում դրա ուժի մեջ մտնելու համար անհրաժեշտ` Կողմերի ներպետական ընթացակարգերի կատարման մասին վերջին գրավոր ծանուցումն ստանալու օրվանից:

Սույն Համաձայնագիրը կնքվում է 5 տարի ժամկետով և ինքնաբերաբար կերկարաձգվի հետագա հնգամյա ժամանակահատվածներով, եթե Կողմերից որևէ մեկը ոչ ուշ, քան վեց ամից առաջ մինչ դրա գործողության ավարտը մյուս Կողմին գրավոր չծանուցի դրա գործողությունն ավարտելու իր մտադրության մասին:


Կատարված է______-ում _____-ին, երկու բնօրինակով, յուրաքանչյուրը հայերեն և ռուսերեն, ընդ որում երկու տեքստերն էլ հավասարազոր են:

Հայաստանի Հանրապետության


Ռուսաստանի Դաշնության

կառավարության անունից 



կառավարության անունից
Հավելված
Հայաստանի Հանրապետության կառավարության և

Ռուսաստանի Դաշնության կառավարության միջև զինվորական սուրհանդակային-փոստային կապի բնագավառում համագործակցության մասին համաձայնագրին կից

ԿԱՆՈՆԱԿԱՐԳ
Զինվորական սուրհանդակային-փոստային կապի ցանցով զինվորական նամակագրության փոխադրման կարգի մասին


1. Սույն Կանոնակարգը սահմանում է ի շահ մի Կողմի պետության` մեկ այլ պետության տարածքում տեղակայված զինվորական կազմավորումների, առաջին պետության զինվորական սուրհանդակային-փոստային կապի ցանցով փոխադրվող զինվորական նամակագրության կարգը: 

2. Զինվորական նամակագրությունն անմիջապես փոխադրվում է այն Կողմի պետության զինվորական կազմավորման գտնվելու բնակավայր (տեղակայման կետ), ի շահ որի այն տեղափոխվում է: Ընդ որում, Կողմերից մեկի զինվորական սուրհանդակային-փոստային կապի ցանցով զինվորական մասերը և ստորաբաժանումներն աջակցություն են ցուցաբերում այլ Կողմի լիազորված մարմնի զինվորական սուրհանդակներին (ցրիչներին, սուրհանդակներին) զինվորական նամակագրության փոխադրման գործում: 

Զինվորական նամակագրության փոխադրումը որպես կանոն իրականացվում է Կողմի պետության լիազորված մարմնի երկու զինվորական սուրհանդակների (ցրիչների, սուրհանդակների) կողմից, որոնցից մեկը նշանակվում է պատասխանատու զինվորական նամակագրության փոխադրման ուղղությամբ խնդրի կատարման համար:


3. Այն Կողմի պետության զինվորական սուրհանդակային-փոստային կապի ցանցի զինվորական մասերը և ստորաբաժանումները, ի շահ որի փոխադրվում է զինվորական նամակագրությունը, այլ Կողմի պետության տարածքով զինվորական նամակագրության փոխադրման դեպքում դրա փոխադրման անվտանգության ապահովման ուղղությամբ միջոցառումներ է իրականացնում իր պետության օրենսդրությանը համապատասխան:


4. Կողմերի պետությունների լիազորված մարմինների զինվորական սուրհանդակաները (ցրիչները, սուրհանդակները) զինվորական նամակագրության փոխադրման ուղղությամբ խնդիրների կատարման դեպքում իրավունք ունեն դիմելու Կողմի պետության, ուր փոխադրվում է զինվորական նամակագրությունը, անվտանգության, ներքին գործերի մարմիններ, սահմանապահ և մաքսային մարմիններ, օդակայանների (երկաթուղային կայարանների) պետերին: Նշված մարմիններն ու անձինք աջակցություն և անհրաժեշտ օգնություն են ցուցաբերում նրանց  զինվորական նամակագրության օպերատիվ փոխադրման կազմակերպման գործում իրենց ծառայողական պարտականությունների կատարման դեպքում:

5. Զինվորական նամակագրությունը տեղափոխվում է.


Երկաթուղային տրանսպորտով մարդատար և արագընթաց գնացքների   առանձին մարդատար ճամփորդախցիկներում, ինչպես նաև առանձնահատուկ դեպքերում, փոստային վագոններում,


Ավտոմոբիլային տրասպորտով հատուկ ավտոմեքենաներով, 

Ավիացիայի տրանսպորտի քաղաքացիական ավիացիայի չվերթային օդանավերի ուղևորային սրահներում:

6. Կողմերի պետությունների լիազորված մարմինների զինվորական սուրհանդակների (ցրիչների, սուրհանդակների) ուղևորման տեղերը օդանավերում և գնացքներում, ինչպես նաև օդանավերի և գնացքների վայրէջքից մինչև ուղևորների ընդհանուր վայրէջքը ապահովում են կողմերի օդային և երկաթուղային կառավարման (կազմակերպությունները) մարմինները:

7. Տեղափոխվող զինվորական նամակագրության համար բոլոր ուղեկցվող փաստաթղթերը լրացվում են ռուսերենով: Զինվորական նամակագրության հասցեատիրոջ հասցեն և ուղարկման համար նշումները հայերենով նշելու դեպքում պետք է լինի ռուսերենով թարգմանությունը:


8. Չի թույլատրվում զինվորական նամակագրության փոխադրումը, որի պարունակությունը պատկանում է Կողմերի պետությունների փոխադրումն իրականացնող օրենսդրություններով արգելվող վտանգավոր բեռներին և նյութերին (այդ թվում` զենք, թմրանյութեր և դրանց կիրառման և պատրաստման համար սարքեր):


9. Կողմերի պետությունների լիազորված մարմինների զինվորական սուրհանդակները (ցրիչները, սուրհանդակները) զինվորական նամակագրության փոխադրման դեպքում պետք է իրենց մոտ ունենան հաշվեցուցակային զենք: Կողմերի պետությունների լիազորված մարմինների զինվորական սուրհանդակների հաշվեցուցակային զենքի Կողմերի պետությունների պետական սահմանով տեղափոխման համար հիմք է համարվում դրա կրման իրավունքի համար այդ լիազորված մարմինների կողմից տրված փաստաթղթերը: 
